
GWAITH SICRWYDD A GWBLHAWYD ERS Y 

DIWEDDARIAD DIWETHAF 
1. Mae’r adran hon yn darparu trosolwg o adroddiadau archwilio mewnol a gwblhawyd ers y cyfarfod 

ym mis Chwefror 2023, yn cynnwys y raddfa sicrwydd gyffredinol a nifer y materion/risgiau a 

godwyd. 

2. Rydym wedi cwblhau pum darn o waith sicrwydd archwilio mewnol yn ystod y cyfnod dan sylw, ac 

maent wedi’u crynhoi isod 

Teitl Cyf. Cofrestr 
Risgiau 

Corfforaethol / 
Rheswm am yr 

archwiliad 

 

Dyddiad yr 
Adroddiad 
Terfynol Lefel 

Sicrwydd 

Critigol Sylweddol Cymedrol Cyfanswm 

Adennill Dyledion 
y Cyngor ac 
Effaith Covid-19  

Ar gais y 
Cyfarwyddwr 
Swyddogaeth 
(Adnoddau) / 

Swyddog 
Adran 151 

Dilyn i Fyny 
am yr Ail Dro 

Chwefror 
2023 

Cyfyngedig 0 2 3 5 

Diogelwch Nwy – 
Cydymffurfio â 
Rheoliadau (Tai)  

Ar gais y 
Pennaeth 

Gwasanaethau 
Tai 

Mawrth 
2023 

Rhesymol 0 1 5 6 

Archwiliad TG – 
Rheoli’r Cwmwl 

YM3 Mawrth 
2023 

Rhesymol 0 1 1 2 

Taliadau – cynnal 
a chadw 
cyflenwyr a 
thaliadau dyblyg 

Dilyn i Fyny 
am yr Ail Dro 

Mawrth 
2023 

Rhesymol 0 0 1 1 

Effeithiolrwydd y 
Cyngor o ran 
rheoli risg 
strategol  ‘YM11 -
– Tlodi’ 

YM11 Mawrth 
2023 

Rhesymol 0 0 5 5 

Adennill Dyledion y Cyngor ac Effaith Covid-19 (Dilyn i Fyny am yr 

Ail Dro) 

Sicrwydd 
Cyfyngedig 

Materion/Risgiau 

0 Critigol 

2 Sylweddol 

3 Cymedrol 

 

3. Roedd ein hadolygiad yn ceisio ateb y cwestiwn allweddol a ganlyn: 

A yw rheolwyr wedi mynd i’r afael â’r materion/risgiau a oedd angen sylw a godwyd yn wreiddiol yn 

ein hadroddiad Sicrwydd Cyfyngedig ym mis Tachwedd 2021? 

 

4. Mewn ymateb i’r adroddiad gwreiddiol, comisiynodd y Cyfarwyddwr Swyddogaeth (Adnoddau) a 

Swyddog Adran 151 gwmni ymgynghorol technoleg gwybodaeth (TG) i weithio gyda’r Gwasanaeth i 

fynd i’r afael â’r materion/risgiau a godwyd a gwella prosesau yn yr adran Incwm.  

5. Penderfynodd y Gwasanaeth mai cysoni incwm oedd y maes cyntaf oedd angen ei wella. 

Gweithiodd yr ymgynghorydd  gyda thimau Incwm a TG y Cyngor i ddatblygu cyfres o weithdrefnau 

cysoni incwm awtomatig a fyddai, ar ôl eu rhoi ar waith, yn arwain at ostyngiad sylweddol yn yr 

ymyraethau â llaw a fyddai’n ofynnol gan y Tîm Incwm. Fodd bynnag, oherwydd blaenoriaethau 

eraill o fewn y gwasanaeth a arweiniodd at ailgyfeirio’r ymgynghorydd i weithio ar uwchraddio 

system Refeniw Capita, dim ond y weithdrefn mewnfudo ‘incwm ysgol’ a roddwyd ar waith yn 

llwyddiannus hyd yma. O’r herwydd, nid yw’r Gwasanaeth wedi cwblhau’r gwaith dilynol i wella 

effeithiolrwydd a symleiddio prosesau yn yr Adran Incwm. Er hynny, gwelwyd rhywfaint o gynnydd 

cadarnhaol o ran mynd i’r afael â’r materion/risgiau a godwyd yn ein hadroddiad gwreiddiol. Er 

enghraifft: 

 Mae’r Rheolwr Gwasanaeth Refeniw a Budd-daliadau’n derbyn ac yn adolygu adroddiadau 
perfformiad rheolaidd gan y ddwy asiantaeth casglu dyledion a ddefnyddir gan y Cyngor 

 Mae arweinydd y tîm Incwm wedi adolygu’r prif gyfrifon dyledwyr dyblyg a nodwyd yn ystod ein 
hadolygiad gwreiddiol a, lle bo’n bosib, cymerwyd camau i’w datrys  

 Mae’r Gwasanaeth wedi cwblhau’r ymarfer ailstrwythuro a gynlluniwyd yn y tîm adennill 
dyledion ehangach  

 Mae’r Rheolwr Strategaeth a Busnes ar gyfer y Gwasanaeth Adnoddau a benodwyd yn 
ddiweddar wedi dechrau monitro perfformiad y swyddogaeth mân ddyledwyr. Mae’r rôl hon 
hefyd yn darparu capasiti ychwanegol i gynorthwyo’r gwasanaeth i wella prosesau incwm ac 
adennill a mynd i’r afael â’r materion a godwyd yn ein harchwiliad gwreiddiol 

6. Cadarnhaodd y Rheolwr Gwasanaeth Refeniw a Budd-daliadau y bydd y gwaith ymgynghorol i roi 

gweddill y gweithdrefnau incwm ar waith yn ailddechrau ar ôl cwblhau’r gwaith o uwchraddio’r 

system Capita. Yna, bydd y Gwasanaeth yn ystyried y ffordd fwyaf priodol o hwyluso ymarfer ail-

ddylunio prosesau busnes mewn perthynas â phrosesau mân incwm ac adennill er mwyn gwella 

effeithiolrwydd a chaniatáu dull mwy rhagweithiol o adennill mân ddyledion y Cyngor.  

7. Fodd bynnag oherwydd y rhesymau a nodir uchod o ran cynnydd gyda phrosiect yr ymgynghorydd, 

nid ydym yn gallu cynyddu ein gradd sicrwydd ‘Cyfyngedig’ ar hyn o bryd. Byddwn felly’n adolygu 

cynnydd yn ddiweddarach eleni i sicrhau fod y materion/risgiau sy’n weddill yn derbyn sylw, a bod y 

gwelliannau yn y prosesau mân ddyledwyr yn effeithiol. 

Diogelwch Nwy – Cydymffurfiaeth Reoleiddiol (Tai)  

Sicrwydd 
Rhesymol 

Materion/Risgiau 

0 Critigol 

1 Sylweddol 
5 Cymedrol 

 

8. Roedd ein hadolygiad yn ceisio ateb y cwestiwn allweddol a ganlyn: 

A yw’r Cyngor yn cydymffurfio â Rheoliadau Diogelwch Nwy (Gosod a Defnyddio) 1998 (fel y’u 

diwygiwyd)? 

9. Daw ein hadolygiad i’r casgliad fod gan y Cyngor fframwaith o reolaethau mewnol digonol i liniaru’r 

risg o fethu â chydymffurfio â rheoliadau diogelwch nwy ar draws ei stoc dai.  

10. Mae'r Cyngor yn rhoi polisïau a gweithdrefnau priodol ar waith i reoli gwaith gosod, cynnal a chadw 

a gwasanaethu a thrwsio ei gyfarpar nwy, er bod angen adolygu a diwygio'r Polisi Gwaith Trwsio a 

Chynnal a Chadw Ymatebol a'r Polisi Diogelwch a Gwasanaethu Nwy i sicrhau eu bod yn 

mabwysiadu'r newidiadau mwyaf diweddar i ddeddfwriaeth tai. 

11. Mae proses gadarn yn sicrhau mai dim ond unigolion cymwys, yn staff mewnol a chontractwyr 

allanol, sydd yn cwblhau gwaith diogelwch nwy ar ran y Cyngor. Yn ogystal, mae ein profion yn 

cadarnhau fod gweithwyr yn ymateb yn brydlon i’r materion mwyaf difrifol yn gysylltiedig â nwy a 

bod gwaith trwsio’n cael ei gwblhau’n brydlon yn yr achosion hynny hefyd. Fodd bynnag, gallai 

diffyg monitro ac adrodd ar berfformiad yn y cyswllt hwn beryglu llwyddiant yn y maes hwn. 

12. Mae rheolaethau cadarn ar waith gan y Cyngor hefyd i sicrhau fod tai a adeiladwyd o’r newydd ac 

eiddo sy’n cael eu prynu’n ôl yn cael eu hychwanegu’n brydlon i’r system reoli asedau a’r rhaglen 

archwiliadau diogelwch nwy. 

13. Fodd bynnag, mae rhai meysydd yn y broses a fyddai’n elw o gael eu hadolygu a’u gwella. Ni 

ailgodwyd tâl am waith yn brydlon ac yn effeithiol, yn unol â’r polisi y cytunwyd arno. Mae oedi o’r 

fath yn creu’r risg o golli incwm, costau ariannol uwch a chwynion ychwanegol gan denantiaid.  

14. Daeth y contract Gwasanaethu a Chynnal a Chadw Nwy i ben ym mis Mawrth 2022. Mae methiant i 

gynnal proses gystadleuol effeithiol, deg a thryloyw ar gyfer y contract hwn yn creu risg nad yw’r 

Cyngor yn derbyn gwerth am arian. 

15. Hefyd, mae’r gwasanaeth yn codi archebion prynu ôl-weithredol ar gyfer yr archwiliadau diogelwch 

nwy a gwblhawyd gan isgontractwyr, h.y., ar ôl cwblhau’r gwaith ac ar ôl derbyn yr anfoneb i’w 

thalu. Nid oes unrhyw bwrpas cyfreithiol i archebion ôl-weithredol ac maent yn cynyddu’r risg o dalu 

fwy nag unwaith am yr un gwaith. 

16. Fodd bynnag, roedd canlyniad ein hadolygiad yn gadarnhaol ar y cyfan, a gallwn ddarparu sicrwydd 

rhesymol ynghylch llywodraethiant, rheoli risg a rheolaethau yn y maes hwn.  Rydym wedi cytuno 

ar gynllun gweithredu gyda’r rheolwyr, ac maent yn bwriadu mynd i’r afael â’r materion a’r risgiau 

erbyn Rhagfyr 2023.   

Archwiliad TG – Rheoli Cwmwl 

Sicrwydd 
Rhesymol 

Materion/Risgiau 

0 Critigol 

1 Sylweddol 
1 Cymedrol 

 

17. Roedd ein hadolygiad yn ceisio ateb y cwestiwn allweddol a ganlyn: 

A oes rheolaethau priodol ar waith gan y Cyngor i leihau’r risgiau’n gysylltiedig â meddalwedd sy’n 

cael ei letya mewn amgylchedd cwmwl? 

18. Daw’n harchwiliad i’r casgliad fod y Cyngor yn rheoli ei wasanaethau cwmwl yn dda ar y cyfan a’i 

fod yn gweithredu cyfres o fesurau cadarn i reoli’r risgiau cysylltiedig yn y maes hwn. Rydym wedi 

nodi rhai meysydd, mewn perthynas â rheoli a monitro cyflenwyr, a fyddai’n elwa o gael eu gwella, 

ond, serch hynny, nid yw hyn yn tynnu oddi wrth ganlyniad cadarnhaol ein hadolygiad. 

19. Mae’r Cyngor wedi datblygu Polisi Cwmwl TG drafft a fydd, wedi iddo gael ei gytuno, yn darparu 

fframwaith cadarn o reolaethau i sicrhau fod angen busnes, risg a chaffael yn cael eu hystyried wrth 

gomisiynu gwasanaethau a meddalwedd cwmwl newydd. Mae’r polisi’n amlinellu rôl y gwasanaeth 

TG wrth gaffael cynnyrch cwmwl i sicrhau fod diogelwch gwybodaeth a gofynion technegol yn cael 

eu nodi a’u rhoi ar waith gan gyflenwyr. 

20. Mae defnyddwyr gwasanaeth yn cynhyrchu achosion busnes a cheisiadau prosiect TG ar gyfer 

prynu gwasanaethau a meddalwedd cwmwl ac roedd yr enghreifftiau yr edrychwyd arnynt yn 

cynnwys manylion am feysydd nodweddiadol i’w hystyried, megis gofynion y cynnyrch, costau, 

risgiau a buddion. Yn ogystal, mae trefniadau ar waith i atal staff anawdurdodedig rhag prynu 

cymwysiadau cwmwl, yn cynnwys cyfarwyddiadau i ddefnyddwyr, cyfyngiadau diogelwch ar 

ddefnyddio offer personol, rheoli dyfeisiau ac archwiliadau meddalwedd ym mhob rhan o’r busnes. 

21. Mae’r Polisi Cwmwl TG a’r Asesiad o’r Effaith ar Ddiogelu Data yn tynnu sylw at y gwiriadau 

cyfreithiol angenrheidiol a’r asesiadau risg diogelwch gwybodaeth a chymalau sy’n rhoi sylw i 

ofynion GDPR a Diogelwch Gwybodaeth sydd wedi’u cynnwys yng nghontractau’r darparwyr 

cwmwl. 

22. . Mae’r holl feddalwedd sy’n cael ei gadw yn y cwmwl yn cael ei gofnodi ar system reoli asedau TG 

y Cyngor – Freshservice – a chanfuom fod rheolaethau rheoli trwyddedau yn y maes hwn yn 

effeithiol. Mae mynediad i ddatrysiadau cwmwl yn cael ei reoli, lle bo’n bosib, a defnyddir 

gwasanaeth Azure Active Directory a dilysu aml-ffactor lle mae data risg uwch dan sylw, ac mae 

caniatâd mynediad defnyddwyr yn cael ei gyfyngu a’i reoli’n ddigonol. 

23. Nid yw’r tîm TG yn monitro cyflenwyr cwmwl yn erbyn cymalau mewn contractau neu 

gytundebau lefel gwasanaeth fel mater o drefn. O’r herwydd, mae risg y bydd cyflenwyr yn 

methu â bodloni gofynion a rhwymedigaethau diogelwch yn gysylltiedig â chontractau a gallai 

hynny arwain at golli neu lygru data, toriad yn y gwasanaeth a diffyg cydymffurfiaeth â 

rheoliadau. Yn ogystal, mae lefel gyfyngedig o archwiliadau ‘diwydrwydd dyledus’ a gynhwysir 

yn y ddogfen manyleb dechnegol gyfredol ar gyfer caffael TG yn cynyddu’r risg o broblemau 

posib ynghylch eglurder contractiol. 

24. Yn gyffredinol, serch hynny, mae canlyniad ein hadolygiad yn gadarnhaol ar y cyfan a gallwn 

ddarparu sicrwydd rhesymol ynghylch llywodraethiant, rheoli risg a rheolaethau yn y maes hwn. 

Cytunwyd ar gynllun gweithredu gyda rheolwyr ac maent yn bwriadu mynd i’r afael â’r materion a 

risgiau erbyn Gorffennaf 2023. 

Taliadau – Cynnal a Thalu Cyflenwyr a Thaliadau Dyblyg (Dilyn i 

Fyny am yr Ail Dro) 

Sicrwydd 
Rhesymol 

Materion/Risgiau 

0 Critigol 

0 Sylweddol 

1 Cymedrol 

 

25. Roedd ein hadolygiad yn ceisio ateb y cwestiwn allweddol a ganlyn: 

A yw rheolwyr wedi rhoi sylw i’r materion/risgiau sy’n weddill ac a godwyd yn wreiddiol yn ein dau 

adroddiad Sicrwydd Cyfyngedig oedd yn canolbwyntio ar brosesau taliadau credydwyr y Cyngor yn 

2021? 

26. Mae’r tîm Cyllid wedi gwneud llawer o waith i atgyfnerthu’r rheolaethau yn y maes hwn ac o 

ganlyniad mae wedi mynd i’r afael â nifer o’r materion/risgiau a godwyd gennym yn ein 

hadroddiadau gwreiddiol. Mae prosesau gwell ar gyfer cynnal a chadw cyflenwyr a mwy o 

ymwybyddiaeth ynghylch taliadau dyblyg gwallus o fewn y tîm Taliadau yn helpu i liniaru’r risgiau 

cysylltiedig er mwyn dod â hwy i lefel fwy derbyniol.  Yn benodol: 

 Mae’r tîm Civica wedi cynhyrchu cyfres o ddogfennau canllaw cynhwysfawr sy’n ymdrin â’r 
broses ‘prynu i dalu’ (P2P) cyfan.  

 Mae nifer y cyfrifon cyflenwyr dyblyg wedi lleihau’n sylweddol ers ein hadolygiad diwethaf. 

 Mae’r tîm Civica hefyd wedi datblygu cyfres o adroddiadau ar anfonebau dyblyg i ddadansoddi a 
chymharu anfonebau a dalwyd yn flaenorol i ganfod dyblygiadau posib.  Mae’r rhain bellach yn 
cael eu hadolygu gan y Swyddog Taliadau cyn pob rhediad taliadau. 

 Mae gostyngiad sylweddol yn nifer a gwerth y taliadau dyblyg posib, sy’n dangos bod yr uchod 
wedi gweithio. 

27. Roedd gan 85% o’r anfonebau a gafodd eu samplo rif archeb gyfatebol, lle bo hynny’n 

angenrheidiol, sy’n uwch na’r targed corfforaethol yn y maes hwn.  Fodd bynnag, daeth rhai 

materion posib yn ymwneud â thaliadau contract a monitro i’r amlwg yn ystod yr adolygiad, felly 

rydym yn bwriadu mynd i’r afael â hyn yn ystod yr archwiliad Rheoli Contractau arfaethedig yn 

ddiweddarach eleni.   

28. Mae problemau yn bodoli o hyd, yn gysylltiedig ag ansawdd archebion prynu o fewn gwasanaethau 

a’r nifer uchel o anfonebau sy’n cael eu gwrthod neu anfonebau y mae’n rhaid gwneud ymholiadau 

yn eu cylch, ac mae hyn yn achosi gwaith ychwanegol i’r tîm Taliadau.  Fodd bynnag, fe ddylai’r 

dogfennau canllaw newydd a nodir uchod helpu i wella dealltwriaeth staff o’r broses P2P wrth 

symud ymlaen. Mae’r timau Cyllid a Thaliadau hefyd yn y broses o ymchwilio i daliadau dyblyg 

posib sydd yn weddill a nodwyd yn ystod ein hadolygiadau blaenorol.   

29. O'r 10 o faterion/risgiau a oedd yn weddill ar ôl ein hadolygiad dilynol cyntaf, mae'r gwasanaeth 

wedi rhoi sylw i chwech ohonynt, ac mae wedi cymryd camau i leihau’r tebygolrwydd y ceid risg ac 

felly gallwn leihau sgôr y risg yn achos dau o’r materion/risgiau hyn i risg ‘bychan’. Mae hyn yn 

gadael un risg /mater cymedrol, ac un y byddwn yn ei adolygu ymhellach gyda’r gwasanaethau fel 

rhan o’n harchwiliad Rheoli Contractau. Mae’r trefniadau ar gyfer rheoli’r risgiau’n gysylltiedig â 

chynnal a chadw cyflenwyr wedi gwella ers ein hadolygiadau cychwynnol ac felly gallwn gynyddu 

ein sgôr sicrwydd i ‘Rhesymol’. Byddwn yn parhau i fonitro’r cam gweithredu sydd yn weddill fel 

rhan o’n system monitro fewnol i sicrhau ei fod yn cael ei weithredu’n llwyddiannus, ac er mwyn 

datrys y mater/risg cysylltiedig.  

Effeithiolrwydd y Cyngor o ran rheoli risg strategol ‘YM11 – Tlodi’ 

Sicrwydd 
Rhesymol 

Materion/Risgiau 

0 Critigol 

0 Sylweddol 
5 Cymedrol 

 
30. Roedd ein hadolygiad yn ceisio ateb y cwestiwn allweddol a ganlyn:  

A oes gan y Cyngor fesurau llywodraethu a rheoli effeithiol ar waith i reoli’r risg sy’n gysylltiedig â 

thlodi a’i effaith ar wasanaethau’r cyngor?  

31. Daeth ein hadolygiad i’r casgliad bod y risg strategol yn gysylltiedig â thlodi yn cael ei reoli mewn 

modd rhesymol a bod mesurau rheoli’n cael eu defnyddio’n effeithiol ar y cyfan. Mae’r Cyngor wedi 

nodi gwelliannau ac mae yn y broses o wella ei fesurau llywodraethu a rheoli. 

32. Mae’r Strategaeth Gwrth-Dlodi (2018-2023) yn diffinio blaenoriaethau’r Cyngor a’r camau y bydd yn 

eu cymryd i leihau effaith tlodi ar draws gwasanaethau’r Cyngor a’i bartneriaid. Mae’r Strategaeth 

Atal ac Ymyrraeth Gynnar (2020), sy’n cael ei lywodraethu drwy’r Bwrdd Ataliol a’r Grwp Taclo 

Tlodi. hefyd yn cynnwys Taclo Tlodi. Yn sgil y digwyddiadau mawr diweddar h.y. Covid-19 a’r 

argyfwng costau byw, mae’r ddwy strategaeth bellach angen eu hadolygu.. 

33. Mae adolygiad y Tîm Trawsnewid Corfforaethol o lywodraethiant ym maes taclo ac atal tlodi a’r 

modd y mae’r Cyngor yn mynd i’r afael ag o (dyddiedig Rhagfyr 2022) yn cynnwys nifer o 

argymhellion i atgyfnerthu trefniadau llywodraethu’r Cyngor a gwella ei weithgareddau arolygu a 

monitro.  Mae’r rheolwr prosiect, a benodwyd ym mis Ionawr 2023, yn gwneud cynnydd o ran mynd 

i’r afael â’r argymhellion hyn ac mae wedi sefydlu Bwrdd, adolygu’r strwythur llywodraethu a Chylch 

Gorchwyl, a sefydlu dangosfwrdd i fonitro perfformiad drwy ddadansoddi setiau data penodol e.e., y 

defnydd a wneir o fanciau bwyd.  Bydd dangosyddion a mesurau perfformiad addas yn ein galluogi i 

arolygu strategaethau a chynlluniau gweithredu wrth iddynt gael eu rhoi ar waith. Fe ddylent hefyd 

fod o gymorth wrth adolygu effeithiolrwydd y mesurau i reoli’r risg yn y dyfodol a llywio 

penderfyniadau.   

34. Bu’n rhaid i’r Cyngor weithredu’n gyflym yn sgil y pandemig a’r argyfwng costau byw a phrosesu 

taliadau lles ychwanegol ar frys. Mae’r Cyngor yn ymwybodol nad ydi’r taliadau hyn (ac eithrio 

budd-daliadau) wedi cyrraedd yr holl aelwydydd cymwys. Ystyrir:  

 trosglwyddo taliadau o dan y Cynllun Gostyngiadau’r Dreth Gyngor yn awtomatig pan fo 
unigolion yn hawlio’r Credyd Cynhwysol, a 

 defnyddio data i adnabod unigolion a all fod yn gymwys i hawlio cymorth ariannol ychwanegol 
(yn amodol ar gydymffurfiaeth gyda gofynion diogelwch data) 

35. Yn unol â chynllun Llywodraeth Cymru (LlG), ‘Tlodi plant: cynllun gweithredu pwyslais ar Incwm’, 

mae’r Cyngor yn bwriadu mabwysiadu’r dull ‘Dim Drws Anghywir’ er mwyn darparu cymorth ni 

waeth pa wasanaeth y cysylltir ag o. Mae cynllun LlC hefyd yn nodi y dylai Awdurdodau Lleol 

liflinio’r broses ar gyfer hawlio budd-daliadau, ac mae’n rhaid i’r Cyngor barhau i adolygu hyn er 

mwyn sicrhau gwelliannau ac annog mwy i fanteisio ar y cymorth sydd ar gael. 

36. Mae angen adolygu a diweddaru’r risg strategol: tlodi (YM11) i adlewyrchu newidiadau diweddar 

e.e., cael gwared ar y swydd ‘Swyddog Prosiect Ymchwil Digartrefedd Ymysg Pobl Ifanc’ gan nad 

yw’n fesur rheoli mwyach, ac i sicrhau bod yr holl fesurau rheoli allweddol perthnasol wedi’u 

rhestru. Trwy groesgyfeirio’r risg â mesurau rheoli strategol e.e., economi (YM7), cyfleoedd i bobl 

ifanc (YM8) a digartrefedd a thai (YM9) gellir cael darlun mwy cyflawn.  

37. Er ein bod wedi codi pedwar ‘Mater/Risg’ cymedrol i isel, sydd angen sylw rheolwyr, mae canlyniad 

ein hadolygiad yn gadarnhaol ar y cyfan. Rydym wedi cytuno ar gynllun gweithredu gyda’r rheolwyr. 

Felly, gallwn roi lefel resymol o sicrwydd mewn perthynas â llywodraethu, rheoli risg, a rheolaeth yn 

y maes hwn. 

GWAITH AR Y GWEILL 
38. Mae’r darnau canlynol o waith ar y gweill ar hyn o bryd: 

Maes Archwilio Cyf Cofrestr 
Risgiau 

Corfforaethol 

Gwasanaeth Rheswm am yr Archwiliad Cam 

Datganiadau o 
Ddiddordeb 
 

d/b Corfforaethol Nodwyd gan Asesiad o’r 
Risg o Dwyll 

Gwaith Maes 

Y Fenter Twyll 
Genedlaethol 

d/b Corfforaethol Wedi’i gynnwys yn y 
Strategaeth Gwrth-dwyll, 
Llwgrwobrwyo a Llygredd 
2023-2025 

Gwaith Maes 

System Cardiau 
Tanwydd 

d/b Priffyrdd, 
Gwastraff ac 
Eiddo 

Gwendidau a amlygwyd 
yn ystod digwyddiad 

Gwaith Maes 

Effeithiolrwydd y Cyngor 
o ran rheoli risg 
strategol ‘YM10 – 
Diogelu. 
 

YM10 Gwasanaethau 
Cymdeithasol 

Y Gofrestr Risgiau 
Strategol 

Sgopio 

Effeithiolrwydd y Cyngor 
o ran rheoli risg 
strategol YM5 – 
Ysgolion yr Ynys’. 
 

YM5 Dysgu Y Gofrestr Risgiau 
Strategol 

Sgopio 

CAMAU GWEITHREDU SY’N WEDDILL 
39. Mae gwaith yn mynd rhagddo i gefnogi gwasanaethau i roi’r holl gamau gweithredu sy’n weddill ar 

waith.  

40. Bydd adroddiad manwl ar yr holl gamau gweithredu sy’n weddill yn cael ei gyflwyno ar wahân i’r 

cyfarfod hwn. 

BLAENORIAETHAU  

Capasiti Presennol 

41. Yn dilyn proses recriwtio lwyddiannus dim ond un swydd wag sydd gennym ar hyn o bryd ar lefel 

Uwch Archwiliwr – un oherwydd secondiad tymor. Bydd yr Uwch Archwiliwr newydd yn ymuno â’r 

tîm ar 1 Ebrill 2023.  

42. Rydym yn dal i  ddefnyddio’r arbedion cyllidebol i gomisiynu cymorth allanol ychwanegol, gan 

gynnwys archwiliad TG technegol gan y Tîm Archwilio TG yng Nghyngor Salford. 

Blaenoriaethau Tymor Byr/Canolig 

43. Mae ein Strategaeth Archwilio Flynyddol newydd ar gyfer 2023-24 yn cael ei chyflwyno fel eitem ar 

wahân i’r cyfarfod hwn o’r Pwyllgor Llywodraethu ac Archwilio ac mae’n amlinellu ein 

blaenoriaethau ar gyfer y flwyddyn.   

44. Bydd ein Hadroddiad Archwilio Mewnol ar gyfer 2022-23, yn cynnwys barn y Pennaeth Archwilio a 

fydd yn sail i’r Datganiad Llywodraethu Blynyddol,  yn cael ei gyflwyno i’r Pwyllgor Llywodraethu ac 

Archwilio yn ei gyfarfod ym mis Mehefin.   

45. Byddwn yn gweithio gyda Chadeirydd y Pwyllgor Llywodraethu ac Archwilio i ddrafftio Adroddiad 

Blynyddol y Pwyllgor ynglŷn â sut y bydd yn mynd ati i gyflawni ei ddyletswyddau yn ystod 2022-23, 

a bydd yr adroddiad hwn hefyd yn cael ei gyflwyno yng nghyfarfod ym mis Mehefin. 

Blaenoriaethau Tymor Hwy 

46. Byddwn yn gweithio gyda chydweithwyr yn y Tîm Perfformiad i wella gwaith mapio sicrwydd ar 

draws y Cyngor a chyfrannu at ddatblygiad y Grŵp Adolygu Llywodraethiant a Pherfformiad. 

47. Unwaith y bydd wedi cael amser i aeddfedu, byddwn yn gweithio gydag aelodau’r Pwyllgor 

Llywodraethu ac Archwilio i asesu effeithiolrwydd y Pwyllgor gan ddefnyddio canllawiau newydd 

CIPFA fel meincnod.  

